
RESPONSO POLOS DEFUNTOS AO FINAL DA 

EUCARISTÍA DA SOLEMNIDADE DE TODOS 

LOS SANTOS. 
 
Terminada a celebración da Eucaristía convídase aos fieis a dispoñerse a orar. 

 

MONITOR: 
Irmáns e irmás:  

Todos os anos, neste día lembramos aos nosos familiares, amigos, 

benfeitores e fregueses defuntos, acudindo ao cemiterio onde repousan 

os seus restos mortais. Este ano, por mor da pandemia do covid-19 

non nos achegaremos ao cemiterio comunitariamente pero, agora, ao  

terminar a celebración da Eucaristía, memorial da morte e 

resurrección do Señor, convidámosvos a facer silencio, traer á 

memoria aos vosos seres queridos e, neste ano de modo especial, aos 

que morreron vítimas desta pandemia, sós e sen poder despedilos 

como nos gustaría. Dispoñámonos para elevar ao Deus da vida unha 

humilde pregaria polo seu descanso. 
 

(Segue un breve silencio... Logo podese cantar un canto ou recitar un  salmo.. Propoñemos) 

 

ACOLLE, SEÑOR, ESTA VIDA                                                                                           

NOS TEUS BRAZOS ABERTOS DE PAI.                                                                        

NON A DEIXES PERDER NO CAMIÑO,                                                                      

DÁLLE ACOUGO E LEDICIA NA PAZ. 

 

Ti rexurdes, Señor, cada día                                                                                             

no que loita e se gasta por ti.                                                                                             

Ti es vida para aquel que na morte                                                                             

vénlle a hora de ter que partir.  

 

 

V/ Señor, ten piedade.  R/ 

V/ Cristo ten piedade.  R/ 

V/ Señor ten piedade.  R/ 

 

Noso Pai que estás no ceo: 

santificado sexa o teu nome, 

veña o teu reino 

e fágase a túa vontade 

aquí na terra coma no ceo. 

Danos hoxe o noso pan de cada día; 

perdoa as nosas ofensas, 

como tamén perdoamos nós 

a quen nos ten ofendido; 

e non nos deixes caer na tentación, 

máis líbranos do mal. Amén. 

 

ORACIÓN 
 

Oh, Deus, gloria dos fieis e vida dos xustos, 

os redimidos pola morte e resurrección do teu Fillo 

pedímosche que acollas con bondade aos teus servos defuntos, 

para que quen profesou o misterio da nosa resurrección 

mereza alcanzar os gozos da eterna benaventuranza. 

Por Xesús Cristo o noso Señor. 

 

V/ Á nosa Nai, a quen eles e nós tantas veces invocamos pedindo que 

rogue por nós agora e na hora da nosa morte, acudimos para que os 

presente ante seu Fillo Xesús Cristo, dicindo:  

 

Salve, Raíña, 

Nai de  misericordia, 

vida, dozura e esperanza nosa; salve! 

A ti chamamos 

os desterrados, fillos de Eva; 

a ti salaiamos,  xemendo e chorando 

neste val de bágoas. 

Ea, pois, Señora, avogada nosa, 

volve cara nós eses os teus ollos misericordiosos; 

e despois deste desterro, 

móstranos a Xesús, 

froito bendito do teu seo. 

Oh, clementísima, oh piadosa, 

oh doce Virxe María! 

Roga por nós, Santa Nai de Deus, 

para que sexamos merecentes das promesas 

do noso Señor, Xesús Cristo. Amén. 
(ou pódese cantar) 

 

V/ Dálles, Señor, o descanso eterno 

T/ E brille para eles a luz eterna. 
 

V/ Descansen en paz. 

T/ Amén. 
 

V/ Pola  misericordia de Deus as almas de todos os fieis defuntos 

descansen paz. 

T/ Amén. 

 

V/ Bendigamos ao Señor. 

T/ Demos grazas a Deus. 


